
Situaziun generala: Ina zona da
pressiun auta influenzescha era
l’aura en tut la Svizra.
Oz: En tut la Svizra bell’aura.
Temperaturas durant il di enturn
15, durant la notg enturn
nulla grads, sin 2000 meters
enturn plus 2 grads.
En las muntognas lev
vent da sidvest.
Previsiuns: Gievgia
al vest ed al sid pli e
pli surtratg, ma per
gronda part sitg. A l’ost favugn.
Venderdi aura variabla e mintga-
tant plievgia. A l’ost, en il Vallais
ed a la spunda nord da las Alps
per part er pli grondas scleridas
favugnusas. Temperaturas miai-
vlas.

■ L’AURA DAD OZ

En tut la Svizra aura da primavaira

Mai ton donn che nagin ha gudogn: Il «Lothar» ha procurà che la
dischoccupaziun en il forestalesser è sa sminuida. LQ

Globalisaziun en il Grischun: Reducziun dal dumber da vischnancas dad ussa 212 sin 70? CARICATURA G. URSCH

LQSeite 1blackcyanmagentayellow 1 2 3 4 5 10 20 30 40 50 60 70 80 90 95 96 97 98 99 100

Concept da linguas ed 
il rumantsch grischun

■ (LR) Las tematicas da la da-
vosa seduta da suprastanza da
la Lia rumantscha (LR) èn sta-
das: il concept da linguatgs per
il stgalim superiur da la scola
populara grischuna, in inscun-
ter planisà cun deputadas e de-
putads dal Grischun, il ru-
mantsch grischun en scola, du-
mondas per contribuziuns, la
dieta tematica cun las suprastan-
zas da las uniuns affiliadas regiu-
nalas e l’approvaziun dals statuts
da la Romania e da l’Uniun da
las Rumantschas e dals Ru-
mantschs en la Bassa (URB).

Ultra da la radunanza da dele-
gadas e delegads s’inscuntra la
suprastanza da la LR ina giada
l’onn cun las suprastanzas da las
uniuns affiliadas regiunalas. I sa
tracta d’in inscunter tematic che
ha lieu quest onn a Savognin. Fi-
namira e tematicas da discussiun
da quest onn èn la concretisaziun
dals accents 2000 dal program
da lavur, dumondas da l’indiffe-
renza a reguard il rumantsch, ru-
mantsch en l’economia, gruppas
da reflexiun e giavischs da las
uniuns affiliadas regiunalas.

L’onn 1999 han la Romania e
l’Uniun da las Rumantschas e
dals Rumantschs en la Bassa
(URB) revedì lur statuts. La su-
prastanza da la LR ha prendì in-
vista ed approvà ils novs statuts.

Terminà fasa da consultaziun
per il concept da linguatg

La fasa da consultaziun per il
concept da linguatgs per il stga-
lim superiur da la scola populara
grischuna è terminada. Ils mo-

dels proponids dal Departament
d’educaziun, cultura e protec-
ziun da l’ambient dal Grischun
han dà e dattan bler da discutar.
Chattar soluziuns è difficil. Con-
scienta da la cumplexitad da la
tematica ha la LR installà ina
gruppa da lavur represchentativa
che ha fatg lavur predeliberanta.
A quella gruppa da lavur han
fatg part: Jürg Bühler, scola
districtuala Savognin; Jon Cand-
rian, Conferenza generala La-
dina (CGL); Werner Carigiet,
Conferenza generala romontscha
sursilvana (CGrS); Cristian Col-
lenberg, scolas medias e Duri De-
noth, suprastant LR. Sin funda-
ment da la lavur da questa
gruppa ed ulteriurs parairis da
persunas pertutgadas propona la
LR il suandant proceder per las
scolas fundamentalas ruman-
tschas:
1. Rumantsch e tudestg sco rom

e lingua d’instrucziun. Ru-
mantsch e tudestg pon vegnir
considerads sco parts dad ina
bilinguitad e valan sco empri-
mas linguas. Per la cumpart
rumantscha vegn pretendì al-
main in terz da l’instrucziun.

2. Franzos u talian sco rom d’in-
strucziun obligatori. L’instruc-
ziun da franzos u talian avant
l’englais permetta in inscunter
pli profund cun in’autra lin-
gua neolatina. Da quai profi-
tescha il rumantsch, en spe-
zial, sche questas linguas
vegnan instruidas partind dal
rumantsch.

3. Englais sco rom d’instrucziun
obligatori.

4. Talian u franzos sco rom
d’elecziun. Partind da la bilin-
guitad dals Rumantschs, dat la
LR pais sin duas ulteriuras lin-
guas estras – equivalent a las
autras scolas grischunas per
che la scola rumantscha saja
almain uschè attractiva sco las
autras.

Il concept da linguatgs è limità al
stgalim superiur da la scola po-
pulara ed als roms da lingua. Per
chattar soluziuns optimalas èsi
dentant necessari da schlargiar il
rom da la discussiun cun elavu-
rar in concept da linguatgs cum-
plessiv per l’entira scola populara
e da valitar da nov ils cuntegns
d’instrucziun inclus ina nova de-
finiziun da tut ils roms d’instruc-
ziun. En quest connex èsi er da
resguardar la rolla dal rumantsch
grischun. La suprastanza da la
LR recumonda al Departament
d’educaziun, cultura e protec-
ziun da l’ambient dal Grischun
da sclerir las dumondas da las in-
terdependenzas er, sche questa
tematica na fa betg directamain
part dal concept da linguatgs.

Inscunter cun deputadas 
e deputads rumantschs

Sporadicamain s’inscuntra la su-
prastanza da la LR cun deputa-
das e deputads rumantschAs.
Durant la proxima sentupada a
chaschun d’in gentar communa-
bel durant la sessiun da mars vul
la LR tematisar dumondas da
politica da lingua sco il concept
da linguatgs menziunà, il postu-
lat Cabalzar, l’interpellaziun
Maissen ed autras tematicas.

La politica da 
linguatgs ha 
dapreschent prioritad
absoluta tar la Lia 
rumantscha. LQ

Nova structura da
tariffas senza in

augment da premias

(lq) Tenor las calculaziuns dal
concordat dals assicurads svizzers
chanuscha la nova structura da
tariffas dals medis nagin auza-
ment da las premias da las assicu-
ranzas. Betg mo il suvigilader
dals pretschs ed ils assicurads,
mabain era las assicuranzas spe-
tgan ina neutralitad dals custs.
Schizunt els pli chars chantuns
sco Genevra e Basilea-citad resta
la valetaziun dal punct da taxa
sut in franc.

